
al  ə et
 203 303  20 sentyabr 2023-cü l, çərşənbə ün əl  ct a -s yas  nəşr

əs sç  ərbaycan es bl as  re ent n n şlər arəs  ə ə et n re a s ya eyət-c  l ən ç r

al n ə et
Ermənistan silahlı qüvvələrinin qa-

lıqlarının ərazilərimizdən ı arılması 
və lkəmizin konstitusiya quruluşunun 
bərpa edilməsi məqsədilə Azərbay an 
b l ədə lokal arakterli antiterror əmə-
liyyatlarına  başlayıb  rülən tədbirlə-
rin hədə i re ionda sülh və təhlükəsiz-
liyə əsas təhdid mənbəyi olan qanunsuz 
hərbi birləşmələr və unta re imidir

Günün xəbəri

alqqazet az

Azərbaycan Respublikası Prezidentinin 
Administrasiyasının açıqlaması

Azərbaycan Respublikası Prezidentinin Administrasiyası Ermənistanın Azərbaycan 
ərazisində yaratdığı və hələ də dəstəklədiyi qanunsuz rejimin “danışıqlara 
başlamaq çağırışı” ilə əlaqədar bildirir ki, Azərbaycan Respublikası Prezidentinin 
Administrasiyası reinteqrasiya məsələlərini müzakirə etmək üçün bir neçə dəfə 
ölkəmizin Qarabağ bölgəsində yaşayan erməni sakinlərin nümayəndələrini dialoqa 
dəvət edib, lakin onlar hər dəfə bundan imtina ediblər. 

Azərbaycan Respublikası Prezidenti-
nin Administrasiyası ölkəmizin Qarabağ 
bölgəsində yaşayan erməni sakinlərin 
nümayəndələri ilə Yevlaxda görüşə hazır 
olduğunu bildirir. Lakin antiterror tədbir-
lərinin dayandırılması üçün qanunsuz 
erməni silahlı dəstələri ağ bayraq qaldır-
malı, bütün silahlar təhvil verilməli, qa-
nunsuz rejim özünü buraxmalıdır.  

Əks təqdirdə, antiterror tədbirləri 
sona qədər davam etdiriləcək.

* * *
Azərbaycan Respublikası Prezi-

dentinin Administrasiyası reinteqrasiya 
məsələlərini müzakirə etmək üçün bir 
daha Qarabağ bölgəsində yaşayan er-
məni sakinlərin nümayəndələrini Yevlaxa 
görüşə dəvət edir.

“Əsrin müqaviləsi” Azərbaycanın  
dövlət müstəqilliyinin xidmətində

İqtisadi müstəqillik olmadan heç bir dövlət gələcək inkişafa, heç bir xalq 
firavan həyata qovuşa bilməz. Sovet dönəmində Azərbaycana rəhbərlik etmiş 
ümummilli lider Heydər Əliyev respublika iqtisadiyyatına, onun yeraltı və 
yerüstü sərvətlərinə yaxından bələd idi. Azərbaycanın iqtisadi müstəqilliyinin 
onun yeraltı və yerüstü sərvətlərindən asılı olduğunu yaxşı bilən Ulu öndər 
qısa müddətdə bitkin bir inkişaf konsepsiyası işləyib hazırladı. Həmin 
konsepsiyanın əsasını isə Xəzər dənizinin Azərbaycan sektorunda yerləşən 
neft-qaz ehtiyatlarının işlənməsi təşkil edirdi. 

Gənc dövlətin məhdud maliyyə im-
kanları, eləcə də  dənizin dərinliklərin-
də işləyə biləcək qabaqcıl texnika və 
texnologiyaların olmaması isə buna 
imkan vermirdi. Hər cür çətin situasi-
yalarda çevik qərarlar qəbul etməyi 
bacaran ümummilli lider Heydər Əli-
yev dünyanın transmilli neft şirkətləri-
ni Azərbaycana dəvət etməyi qərara 

aldı. Düzdür, əvvəlki iqtidarın dövrün-
də buna cəhdlər edilsə də, respublika-
mızda hökm sürən qeyri-siyasi sabitlik 
və əlverişsiz şərtlər xarici şirkətlərlə 
danışıqların nəticəsiz qalmasına sə-
bəb olmuşdu. Dünya şöhrətli siyasət-
çi Heydər Əliyev isə bunu məharətlə 
bacardı. 

ar ı i if

Haylar Azərbaycanın səbir 
kasasını minalarla daşırdılar

Otuz il davam edən işğal dövründə ərazilərimizə mina 
basdırmaqları az imiş kimi, İkinci Qarabağ müharibəsi başa 
çatandan, məğlub olduqlarını şərəfsizcəsinə təsdiq etdikdən 
sonra da hər gün Qarabağa mina daşıdılar, yolları,  körpüləri, 
hətta qəbiristanlıqları da bu gizli silahla doldurdular.  Məhz 
həmin səbəbdən Azərbaycan rəhbərliyi bu ilin aprel ayında 
Laçın sərhəd keçid məntəqəsini yaratdı. 

Bu fakt təkcə ölkəmizin ərazi bütövlüyünün tam bərpa-
sı baxımından əhəmiyyətli deyildi, həm də o vaxtdan sonra 
Ermənistandan Azərbaycana gətirilən yüklər sərhədçilər və  
gömrükçülər tərəfindən mütləq yoxlanılır ki, bu da əraziləri-
mizə mina daşınmasının qarşısını almaq məqsədi daşıyırdı. 

ar ı  if

Qarabağda əməliyyatlar  
beynəlxalq hüquqa tam uyğundur

Sentyabrın 18-də saat 07:00-
da Beynəlxalq Qırmızı Xaç 
Komitəsinin iki yük maşınından 
birinin Ağdam–Xankəndi, digərinin 
isə Laçın–Xankəndi yolu ilə eyni 
vaxtda keçməsi Azərbaycana qarşı 
“blokada” ittihamlarının heç bir 
əsasının olmadığını nümayiş etdirdi. 
Eyni zamanda, yüklərin çatdırılması 
Ermənistanın, o cümlədən onun 
yaratdığı və dəstəklədiyi qondarma 
rejimin Azərbaycanın suverenliyini 
və ərazi bütövlüyünü hədəf alan 
hərbi və siyasi təxribatlarının artması 
hallarından təcrid olunmayıb. 

Elə dünən işğaldan azad edilən 
ərazilərdə ermənilərin törətdiyi mina 
terroru nəticəsində 6 vətəndaşımız 
həlak olub. Onlardan ikisi Azərbaycan 
Avtomobil Yolları Dövlət Agentliyinin, 
dördü isə polis əməkdaşıdır. Polis 
əməkdaşları Avtomobil Yolları Dövlət 
Agentliyi işçilərinin öldürülməsi ilə nəti-
cələnmiş terror hadisəsinin baş verdiyi 

yer istiqamətində hərəkət edirmişlər. 
Bundan əlavə, sentyabrın 19-u saat 
11:45-də Azərbaycan Ordusunun Ağ-
dam rayonu istiqamətindəki mövqeləri 
Rusiya sülhməramlı kontingentinin mü-
vəqqəti yerləşdiyi Azərbaycan ərazi-

sindəki Ermənistan silahlı qüvvələrinin 
birləşmələri tərəfindən minaatanlardan 
və müxtəlif çaplı atıcı silahlardan atəşə 
tutulub. Nəticədə ordumuzun iki hərbi 
qulluqçusu yaralanıb.

ar ı  if

Qarabağ Azərbaycandır – antiterror 
tədbirləri və ilahi ədalətin təntənəsi
Ərazilərimizdə erməni separatizminin kökü kəsilməlidir! 

Qarabağda lokal antiterror tədbirlərinə başladıq. Azərbaycan Prezidenti 
İlham Əliyev dövlət başçısı kimi fəaliyyətə başladığı ilk gündən müqəddəs 
Qarabağ hədəfi müəyyənləşdirmiş, həm düşünülmüş xarici siyasət kursu ilə 
bu hədəfə doğru getmiş, həm də xalqı, xüsusən də gənc nəsli torpaqlarımızın 
işğaldan azad olunmasına inandırmaq yönümlü daxili ideoloji xətt seçmişdi. 
Qətiyyətlə söyləyə bilərik ki, 44 günlük müharibədə dərin inamla məqsədyönlü 
siyasətin birgə zəfəri, böyük təntənə anı yaşanmışdı. 

Ölkəmiz dövlətimizin başçısının 
rəhbərliyi ilə İkinci Qarabağ müharibə-
sindən sonra 44 günlük müharibədəki 
Zəfərimizi doğuran siyasi-diplomatik 
və hərbi kursu uğurla davam etdirmiş, 
dünən start verilmiş antiterror tədbirləri 
üçün baza formalaşdırmışdı. Prezident 

İlham Əliyev çıxışlarında, dəfələrlə bu 
tədbirlərin bir növ anonsunu  vermiş və 
tam əminliklə bildirmişdi ki, Azərbaycan 
torpaqlarında separatizm üçün meydan 
olmayacaq. 

Bəli, Qarabağdakı anti-terror tədbir-
ləri Azərbaycan dövlətinin və xalqının 

maraqlarına tam uyğundur, legitimdir. Bu 
tədbirləri gözləmək olardımı  Bəli  Çün-
ki 2020-ci ildən başlayaraq, Ermənistan 
Azərbaycanın xəbərdarlıqlarından nəti-
cə çıxarmadı. Qarabağda qeyri-qanuni 
hərbi birləşmələr, hərbi texnika, qurğu, 
silah və sursat saxladı. Üstəlik, müxtə-
lif yollarla əraziyə əlavə hərbi vasitələr 
cəlb etdi, şəxsi heyətin rotasiyasını hə-
yata keçirdi, ərazilərimizi minaladı və 
sair yolverilməz hərəkətlər reallaşdırdı 
ki, bunların hamısı ölkəmizin konstitus-
yon quruluşuna ziddir, dövlət suverenli-
yimizə təhdiddir. 

ar ı  if

MN: Ermənistan ordusunun  
birləşmələri silahı yerə qoyub təslim olsa, 

antiterror tədbirləri dayandırılacaq

Azərbaycan Respublikası Müdafiə Nazirliyi bir daha Azərbaycanın Qarabağ 
bölgəsində yerləşən Ermənistan silahlı qüvvələrinin birləşmələrini silahı yerə qoymağa 
və təslim olmağa çağırır. Bu halda antiterror tədbirləri dayandırılacaq.

Müdafiə Nazirliyindən XQ-yə bildiri-
lib ki, Azərbaycan ərazisində müvəqqə-
ti yerləşdirilən Rusiya sülhməramlı 
kontingenti ilə operativ təmasdayıq 

və onların öz vəzifələrini icra etmələri 
üçün tərəfimizdən hər cür şərait yara-
dılır.



“Əsrin müqaviləsi” Azərbaycanın  
dövlət müstəqilliyinin xidmətində
Bu beynəlxalq layihənin uğurla gerçəkləşməsi  yeni neft strategiyasının təntənəsidir

əvvəli i səhi ədə

Beləliklə, 1994-cü il sentyabrın 
20-də Bakıda, Gülüstan sarayında 
“Xəzərin Azərbaycan sektorunda yer-
ləşən “Azəri”, “Çıraq” yataqlarının və 
“Günəşli” yatağının dərinlikdə yerləşən 
hissəsinin kəşfiyyatı, birgə işlənməsi 
və hasilatın pay bölgüsü haqqında” 
saziş imzalandı. Bütün dünyaya səs 
salan belə bir sazişin imzalanması 
ölkəmiz, xalqımız üçün böyük tarixi 
hadisə, yüksək nailiyyət idi. Çünki 
gənc Azərbaycan dövləti  ilk dəfə idi ki, 
müstəqil siyasət yürütmək iqtidarında 
olmasını, özünün yeraltı sərvətlərinə 
sahib çıxmasını bütün dünyaya bəyan 
edə bilirdi. 

Təsadüfi deyil ki, təntənəli imza-
lanma mərasimində çıxış edən ümum-
milli lider Heydər Əliyev demişdir: 
“Biz bu müqaviləni imzalamaqla xarici 
ölkələrdən Azərbaycana investisiya 
qoyulması üçün böyük yol açırıq, digər 
sahələrdə çalışan şirkətlərin də Azər-
baycanda fəaliyyət göstərməsi üçün 
zəmin yaradırıq, müstəqil Azərbaycan 
Respublikasının iqtisadiyyatında və 
ictimai-siyasi həyatında hökm sürən 
sabitliyi dünyaya bir daha nümayiş et-
diririk. Müqavilənin imzalanması Azər-
baycan Respublikasının həyatında, 
iqtisadiyyatında və xüsusən neft sə-
nayesində yeni bir mərhələ açır”. Bu, 
Azərbaycanın iqtisadi müstəqilliyinin 
əsasını qoyan tarixi sazişə verilən yük-
sək dəyər idi.  

Heydər Əliyevin uzaqgörən siyasə-
tinin nəticəsi olan “Əsrin müqaviləsi” 
Xəzər regionunu beynəlxalq əməkdaş-
lıq məkanına çevirdi. Gənc Azərbay-
can Respublikası az müddətdə qlobal 
enerji layihələrinin təşəbbüskarı və 
əsas iştirakçısı kimi tanındı, ölkəmizin 
beynəlxalq nüfuzu xeyli artdı. “Əsrin 
müqaviləsi”nin uğurla icra olunma-
sı Azərbaycanı iqtisadi tənəzzüldən 
sürətli inkişafı yoluna çıxardı. İlk növ-
bədə, Azərbaycana güclü xarici inves-
tisiya axını başladı. Təkcə onu qeyd 
etmək kifayətdir ki, ötən müddətdə 
ölkəmizin neft-qaz sektoruna təqribən 
89 milyard ABŞ dolları məbləğində xa-
rici sərmayə qoyulub. 

Yeri gəlmişkən, “Əsrin  müqaviləsi” –  
nin uğurla reallaşdırılması üçün səhm-
darlar tərəfindən yaradılmış Azərbay-
can Beynəlxalq Əməliyyat Şirkətinin 
Rəhbər Komitəsi “Azəri-Çıraq-Günəş-
li” yataqlar blokunun bir neçə mərhələ-
də işlənməsi barədə qərar qəbul etdi. 
“Əsrin müqaviləsi”nin ilkin neft layihəsi 
çərçivəsində dənizdə mövcud “Çıraq” 
platformasında və “Dədə Qorqud” 
üzən yarımdalma qurğusunda əsaslı 
yenidənqurma işləri aparıldı. Bundan 
əlavə, hazırda lu öndərin adını daşı-
yan Bakı Dərin Dəniz Özülləri Zavodu 
tamamilə yenidən quruldu, xam nefti 
qəbul edib ixrac sisteminə vurulması 
üçün Səngəçal terminalı inşa olundu, 
dənizdən bura sualtı boru kəməri çə-
kildi. 

Nəhayət, 1997-ci il noyabrın 7-də 
“Çıraq” platformasından ilkin neftin ha-
silatına başlanıldı. Beş gün sonra, no-
yabrın 12-də ölkəmizin rəsmi dövlət və 
hökumət üzvlərinin, Azərbaycan Bey-
nəlxalq Əməliyyat Şirkətinin nümayən-
dələrinin, eləcə də xarici ölkələrdən 
gəlmiş qonaqların iştirakı ilə “Çıraq” 
platformasında təntənəli mərasim ke-
çirildi. Tədbirdə bu möhtəşəm tarixin 
yaradıcısı Heydər Əliyevin şəxsən iş-
tirak etməsi isə olduqca qürurverici idi. 

Azərbaycanın yeni neft strategiya-
sının möhtəşəm uğurunun müjdəsini 
xalqımıza çatdıran Ümummilli lider 
mərasimdə çıxış edərək bu təntənənin, 
əldə edilən nailiyyətlərin Azərbaycanın 
dövlət müstəqilliyinin qazanılmasından 
sonra mümkün olduğunu söyləyərək 
demişdir: “1994-cü ilin sentyabr ayın-
da biz ilk böyük neft müqaviləsini im-
zalayarkən dünyaya nümayiş etdirdik 
ki, Azərbaycan müstəqil dövlətdir və 
müstəqil dövlət kimi öz təbii sərvətləri-
nin sahibi olaraq onlardan istifadə edil-

məsi haqqında qərarlar qəbul edir. Üç 
il keçəndən sonra biz bir daha təsdiq 
edirik ki, Azərbaycan müstəqil dövlət-
dir, Azərbaycanın dövlət müstəqilliyi 
dönməzdir, əbədidir və biz artıq bu 
müstəqilliyimizin gözəl bəhrələrini gö-
rürük”. 

“Əsrin müqaviləsi”nin ilkin neft la-
yihəsinin həyata keçirilməsi sahəsində 
qazanılmış zəngin təcrübə sonralar 
“Azəri” və “Dərinsulu Günəşli” yataqla-
rının da mərhələli şəkildə işlənməsinə 
imkan yaratdı. 2001-ci ilin avqust ayın-
da “Azəri-Çıraq-Günəşli” yataqlar blo-
kunun tammiqyaslı işlənməsinə başla-
nıldı. Bu mərhələ çərçivəsində “Azəri” 
yatağında və “Günəşli” yatağının də-
rinlikdə yerləşən hissəsində unikal 
hasilat və texniki təchizat platformaları 
inşa olundu, neftin Səngəçal termina-
lına nəqli üçün yeni sualtı kəmərlər 
çəkildi. Xam nefti qəbul etmək üçün 
terminalın ərazisində əlavə genişlən-
dirmə işləri aparıldı. 

2005-ci ilin əvvəllərində “Azəri” 
yatağının mərkəzi hissəsində quraş-
dırılmış platformadan neft hasilatına 
başlanıldı. Bununla da, Azərbaycanda 
böyük neft hasilatının əsası qoyuldu. 
Sonrakı illərdə “Azəri” yatağnın şərq 
və qərb hissələrinin”, eləcə də “Də-
rinsulu Günəşli” yatağının istismara 
verilməsi ilə Azərbaycanda neft hasila-
tı kəskin şəkildə artaraq 2010-cu ildə 
rekord səviyyəyə – 51 milyon tona çat-
dırıldı. Sonralar Xəzərin Azərbaycan 
sektorunda quraşdırılmış unikal neft 
platformalarından hasilat ahəngdar 
şəkildə davam etdirildi. Məhz bunun 
nəticəsidir ki, ötən illər ərzində “Azə-
ri-Çıraq-Günəşli” yataqlar blokundan 
580 milyon tondan artıq neft çıxarılıb.

lu öndər Heydər Əliyevin işləyib 
hazırladığı mükəmməl neft strategiyası 
Azərbaycana özünün zəngin neft ehti-
yatlarını dünya bazarlarına müstəqil 
şəkildə çıxarmaq imkanı yaratdı. Hey-
dər Əliyevin uzaqgörən siyasəti nəti-
cəsində Azərbaycan şaxələndirilmiş 
boru kəməri marşrutlarına sahib oldu. 
1997-ci ilin sonlarından etibarən Azər-
baycan nefti Bakı-Novorossiysk boru 
kəməri ilə Şimal istiqamətinə axmağa 
başladı. 1999-cu ilin aprel ayında isə 
xam neftin Qərb istiqamətinə daşımaq 
məqsədilə Bakı-Supsa boru kəməri is-
tifadəyə verildi. 

Bununla belə, Azərbaycanın artan 
neft həcmlərini dünya bazarına çıxar-
maq üçün daha geniş imkanlara malik 
boru kəmərinə ehtiyac duyulurdu. Bu, 
Bakı-Tbilisi-Ceyhan marşrutu idi. Bü-
tün siyasi təzyiqlərə baxmayaraq, bu 
ideya da gerçəkliyə çevrildi. Bu, həm 
də Azərbaycanın enerji dəhlizinə çev-

rilməsi istiqamətində atılan mühüm bir 
addım idi. “Üç dənizin əfsanəsi” adlan-
dırılan nəhəng infrastruktur layihəsi, 
həm də etibarlı enerji və dostluq kör-
püsü kimi uzun illərdir ki, ölkələrin in-
kişafına, xalqların rifahına xidmət edir. 
İndi Bakı–Tbilisi–Ceyhan əsas ixrac 

neft boru kəməri həm beynəlxalq ener-
ji təhlükəsizliyi sistemi baxımından,  
həm də neft ixracı sahəsində ölkə-
mizlə uğurlu tərəfdaşlıq edən ölkələr, 
xüsusilə Mərkəzi Asiya dövlətləri üçün 
müstəsna əhəmiyyət kəsb edir. 2006-
cı ilin iyun ayından indiyədək Bakı–

Tbilisi–Ceyhan əsas ixrac neft boru 
kəməri ilə, təqribən, 552 milyon ton 
Azərbaycan nefti nəql olunub.

1999-cu ilin dekabr ayının son 
günlərində Azərbaycanın mənfəət 
nefti yüklənmiş ilk tanker Qara də-
nizdən dünya bazarına yola salındı.  
Bununla da, ölkəmiz tarixində ilk dəfə 
olaraq neftdən müstəqil şəkildə gəlir 
götürməyə başladı. Həmin gəlirlər-
dən səmərəli istifadə olunması, onun 
müəyyən hissəsinin gələcək nəsillərə 
çatmasını təmin etmək məqsədilə 
ümummilli lider Heydər Əliyevin 1999-
cu il 29 dekabr tarixli fərmanı ilə Azər-
baycan Respublikasının Dövlət Neft 
Fondu yaradıldı. Ötən müddətdə fond 
“Azəri-Çıraq-Günəşli” yataqlar bloku-
nun və “Şahdəniz” qaz yatağı layihələ-
rinin işlənməsindən və digər daxilol-
malardan, təqribən, 180 milyard ABŞ 
dolları məbləğində gəlir əldə edib. 

Yeri gəlmişkən, “Azəri-Çı-
raq-Günəşli” yataqlar blokunun dərin 
qatlarında olan neft və qaz ehtiyatları 
30 ilə  nəzərdə tutulmuş sazişin müd-
dətinin daha 25 il uzadılmasına səbəb 
oldu. Azərbaycanın uzunmüddətli, 
bitkin neft strategiyasınıln müəllifi ulu 
öndər Heydər Əliyev isə bunun anon-
sunu çox-çox əvvəllər vermişdi. Belə 
ki, 1997-ci il noyabrın 12-də “Çıraq” 
platformasında ilkin neftin çıxarılma-
sına həsr olunmuş mərasimdə ümum-
milli lider demişdir: “Bizim imzaladığı-
mız müqavilələrin hamısı təxminən 30 
il müddətinə bağlanıbdır. Ancaq mən 
güman edirəm ki, bu müqavilələr 30 
il yox, ondan da çox illər işləyəcəkdir. 
Mən hesab edirəm ki, Azərbaycan 
Respublikasının dünyanın böyük neft 
şirkətləri ilə imzaladığı müqavilələr 
XXI əsrdə həm Azərbaycan üçün, həm 
də Azərbaycanla müştərək iş görən 
şirkətlər, ölkələr üçün çox əhəmiyyətli 
sənədlərdir”. 

Zaman ümummilli liderin bu uzaq-
görən qənaətinin həqiqiliyini bir daha 
sübuta yetirdi. Məlum olduğu kimi, 
2017-ci il sentyabrın 14-də Prezident 
İlham Əliyevin və birinci xanım Meh-
riban Əliyevanın iştirakı ilə Bakıda 
Xəzər dənizinin Azərbaycan sekto-
runda “Azəri”, “Çıraq” yataqlarının və 
“Günəşli” yatağının dərinlikdə yerləşən 
hissəsinin birgə işlənməsi və neft ha-
silatının pay bölgüsü haqqında düzəliş 
edilmiş və yenidən tərtib olunmuş sa-
zişin imzalanması mərasimi keçirildi. 
Beləliklə, “Azəri-Çıraq-Günəşli”  yataq-
lar blokunun işlənilməsində yeni dövr 
başladı. Sazişə əsasən  “Azəri-Çı-
raq-Günəşli” yataqlar blokunun işlənil-
məsi 2050-ci ilədək uzadıldı. 

Artıq bu möhtəşəm layihənin re-
allaşdırılması istiqamətində heyrane-
dici nəticələr əldə olunub. “Azəri-Çı-
raq-Günəşli” yataqlar blokunun daha 
dərin qatlarında yerləşən karbohid-
rogen ehtiyatlarının hasilatı üçün yeni, 
unikal bir qurğunun inşası başa çatdı-
rılıb. “Azəri-Mərkəzi-Şərqi” adlandırı-
lan nəhəng platformanın dayaq bloku 
və üst modulları dənizə yola salınıb. 
Gələn il isə həmin platformadan hasi-
lata başlanacağı gözlənilir. 

* * *
Xalqımızın işıqlı sabahı naminə 

davamlı inkişaf və tərəqqi konsepsiya-
sına, ölkəmizin iqtisadi müstəqilliyinin 
təməl daşına çevrilmiş “Əsrin müqa-
viləsi” bu gün 30-cu ilinə qədəm qoyur. 
Müstəqil Azərbaycanın memarı, ulu ön-
dər Heydər Əliyevin siyasi cəsarətinin, 
müdrik uzaqgörənliyinin nəticəsi olan 
qalibiyyətli enerji strategiyası Azər-
baycanın neft sənayesinin şöhrətini 
bütün dünyaya yaydı, ölkəmizdə neftçi 
peşəsinə hörmət və nüfuzu bir qədər 
də artırdı. Təsadüfi deyil ki, ulu öndər 
Heydər Əliyev 2021-ci il avqustun 16-
da imzaladığı fərmanla “Əsrin müqa-
viləsi”nin imzalandığı 20 sentyabr ta-
rixini Azərbaycanda Neftçilər Günü  
peşə bayramı kimi təsis etmişdir. Fər-
manda qeyd olunur: “Azərbaycanın 
neft və qaz sənayesinin inkişafında 
Azərbaycan xalqının dəyərli insanları–
böyük alimləri, mühəndisləri, geoloq-
ları, neftçiləri və başqa mütəxəssisləri 
zəngin neft və qaz sərvətlərinin vətən, 
xalq naminə istifadə edilməsi üçün 
böyük işlər görmüş, fədakarcasına 
çalışmış və xalqımızın tarixinə şanlı 
səhifələr yazmışlar”. Bu il ölkə ictima-
iyyəti, qəhrəman neftçilərimiz yeni neft 
strategiyasının təntənəsi olan “Əsrin 
müqaviləsi”nin imzalanmasının 29-cu 
ildönümünü qeyd edirlər. Ümummilli 
lider Heydər Əliyevin müəllifi olduğu 
və hazırda dövlətimizin başçısı İlham 
Əliyevin uğurla həyata keçirdiyi yeni 
neft strategiyası isə hələ uzun illər 
Azərbaycanın iqtisadi qüdrətinin daha 
da artmasına, dövlətçiliyimizin möh-
kəmlənməsinə xidmət edəcək.

Mirbağır YAQUB A   
Vaqif BAYRAMOV  

Son 20 il ərzində Azərbaycanın 
keçdiyi misilsiz inkişaf yolu, ölkədə hə-
yata keçirilən genişmiqyaslı quruculuq 
işlərinin əsas hərəkətverici qüvvəsi 
müstəqilliyin ilk illərində ümummilli li-
der Heydər Əliyevin əsasını qoyduğu 
və Prezident İlham Əliyevin uğurla da-
vam etdirdiyi yeni neft strategiyasıdır. 
Bu strategiyanın həyata keçirilməsi 
sayəsində Azərbaycan Qafqaz regi-
onunun güclü və nüfuzlu dövlətinə, 
Avropanın enerji təhlükəsizliyində 
mühüm əhəmiyyət kəsb edən ölkəyə 
çevrilib.

lu öndərin müəllifi olduğu neft 
strategiyasının məntiqi nəticəsidir ki, 
bu gün Azərbaycan regionda reallaş-
dırılan qlobal enerji layihələrinin təşəb-
büskarı və əsas iştirakçısıdır. Təkcə 
onu qeyd etmək kifayətdir ki, “Üç də-
nizin əfsanəsi” adlandırılan Bakı-Tbi-
lisi-Ceyhan əsas ixrac neft kəməri, 
eləcə də Azərbaycan qazının Avropa-
ya çatdırılmasını təmin edən Cənub 
Qaz Dəhlizi və onun əsas seqmentləri 
olan Cənubi Qafqaz, Trans-Anadolu 
və Trans-Adriatik qaz boru kəmərlə-
ri məhz ölkəmizin, onun rəhbərinin 
təşəbbüsü və qətiyyəti sayəsində real 
fəaliyyət sahəsinə çevrilmişdir.

Amma “Əsrin müqaviləsi”nin im-
zalanması heç də asan başa gəlmədi. 
Müstəqilliyimizin ilk illərində ölkədə 
siyasi vəziyyət qeyri-sabit idi, işsizliyin 
və yoxsulluğun səviyyəsi təşviş do-
ğururdu. Belə bir mürəkkəb şəraitdə 
ölkə iqtisadiyyatını neft-qaz sənayesi 
xilas edə bilərdi. Amma o dövrdə neft 
və qaz sənayesinin özü də ağır böh-
ran içində idi. “Müstəqilliyi, suverenli-
yi, dövlətçiliyi qoruyub saxlamaq onu 
əldə etməkdən qat-qat çətindir” söy-
ləyən lu öndər yaxşı bilirdi ki, ağır 
vəziyyətdən çıxmaq üçün dünyanın 
nəhəng, qüdrətli şirkətlərini, onların 
maddi və texniki potensialını Azərbay-
cana cəlb etmək lazımdır. Amma bu 
olduqca çətin bir məsələ idi. Çünki Er-
mənistan tərəfindən zorla müharibəyə 
cəlb olunmuş və daxili çəkişmələrin 
tüğyan etdiyi, hakimiyyət böhranının 
yaşandığı bir ölkəyə gəlmək, burada 
iş görmək, sərmayə yatırmaq hər kə-
sin risk edəcəyi məsələ deyildi. Hətta 
bu niyyətdə olanlar da böyük təşviş 
içərisində idilər. Yəni ki, sabitliyin ol-
madığı bir məkanda hansısa uğurlu 
və gələcəyi olan bir işdən danışmaq 
olduqca mücərrəd və ümidsiz idi. O 
dövrün reallığı məhz belə idi.  

O vaxt “Azəri-Çıraq-Günəşli” ya-
taqlar blokunun karbohidrogen eh-
tiyatlarının mənimsənilməsi üçün iki 
variantdan birini seçmək lazım idi: ya 
ölkəmizin maliyyə-iqtisadi vəziyyətinin 
yaxşılaşması üçün 30-40 il gözləmək, 
ya da xarici neft şirkətlərini dəvət et-
mək. Ümummilli liderimizin uzaqgörən 
siyasəti sayəsində ikinci varianta üs-
tünlük verildi. Buna görə də Azərbay-
can Prezidenti bizi– neftçi mütəxəs-
sisləri ətrafına toplayıb məsələnin 
aydınlaşdırılmasının zəruriliyini qeyd 
etdi, məsləhətləşdi və nəticədə, fi-
kir belə oldu ki, xarici neft şirkətlərini 
ölkəmizə dəvət etmək lazımdır. 

Beləliklə, 1994-cü ilin martında 
Bakıda başlanan danışıqlar sonra 
Türkiyənin İstanbul şəhərində davam 
etdirildi. Danışıqların həlledici mər-
hələsi isə Amerikanın Hyuston şəhə-
rində baş tutdu. Hyustonda  45 gün 
ərzində aparılan danışıqlar çox gər-
gin keçdi. O vaxt müstəqillik yoluna 
təzəcə qədəm qoymuş Azərbaycanda 
neftçi mütəxəssislərin xarici şirkətlərlə 
danışıqlarda kifayət qədər təcrübəsi 
yox idi. Aparılan danışıqların uğurla 
başa çatmasında o zaman SOCAR-ın 
Birinci vitse-prezidenti vəzifəsində ça-
lışan cənab İlham Əliyevin xüsusi rolu 
oldu. 

Moskvada Beynəlxalq Münasi-
bətlər İnstitutunu bitirən cənab İlham 
Əliyevin ingilis dilini və beynəlxalq 
hüquq məsələlərini gözəl bilməsi, 
tərəfdaşlarımızla birbaşa ünsiyyət 
qurub, mürəkkəb vəziyyətlərdən çıxış 
yollarını tapmaq və gərginliyi aradan 
qaldırmaq məharəti aşinqtonda səla-
hiyyətli şəxslərlə görüşlərdə də özünü 
göstərdi. Nəhayət, tərəflərin birgə iş-
ləmək, Xəzərin Azərbaycan sektorun-
dakı zəngin neft və qaz yataqlarından 
ədalətlə bəhrələnmək istəyi üstün gəl-
di.

Nəhayət, 1994-cü il sentyabrın 
20-də dünyanın 7 ölkəsinin 11 məş-
hur neft şirkəti ilə razılıq əldə edildi.  
Azərbaycan xalqının ümummilli lideri 
Prezident Heydər Əliyevin rəhbərliyi 
və Dövlət Neft Şirkətinin Birinci vit-
se-prezidenti İlham Əliyevin bilavasitə 
iştirakı ilə işlənib hazırlanmış və tarixə 
“Əsrin müqaviləsi” kimi düşmüş məş-
hur saziş imzalandı.

 “Əsrin müqaviləsi”nin ölkəmiz 
üçün iqtisadi və siyasi əhəmiyyə-
ti olduqca yüksəkdir. Bu tarixi saziş 
bir daha dünyaya nümayiş etdirdi ki, 
Azərbaycan müstəqil dövlət və etibar-
lı tərəfdaşdır, burada işləmək və bu 
ölkəyə sərmayə qoymaq olar. Müqa-
vilənin iqtisadi əhəmiyyəti isə ondan 
ibarətdir ki,  neft hasilatı Azərbaycanın 
tarixində ən aşağı səviyyədən,  1997-
ci ildəki 9 milyon tondan 2010-cu ildə 
51 milyon tona çatdı. Azərbaycan  və 
onun neft-qaz sənayesi “Əsrin müqa-
viləsi”nin imzalanmasından ötən 29 
ildə  uğurlu inkişaf youl keçib. Bu  
tərəqqi yolunda hələ çox qələbənin, 
yeni-yeni nailiyyətlərin şahidi olaca-
ğıq.

